
Ina seisiún iomlánach i mí Feabhra 2019, cheadaigh Parlaimint na hEorpa dhá thionscnamh suaitheanta de bheartas trádála 
Choimisiún Juncker: na comhaontuithe trádála agus infheistíochta idir an tAontas Eorpach agus Singeapór, agus 
cruthú creat Eorpach le scagadh a dhéanamh ar infheistíocht dhíreach choigríche.
Dhá thaobh den scéal céanna iad na comhaid thábhachtacha sin: Eoraip ina gcruthaítear deiseanna dá cuid gnólachtaí 
agus saoránach agus Eoraip a chosnaíonn.

DEISEANNA A CHRUTHÚ LE COMHAONTUITHE TRÁDÁLA COTHROMA FORÁSACHA

•	 Is í an trádáil dhomhandaa spreagann cuid mhór den rathúnas san Aontas: Tacaítear le 36 mhilliún post 
san Aontas Eorpach (1 as 7) le honnmhairí.

•	 Ó bhí Samhain 2014 ann,tá comhaontuithe trádála cothromaithe nua le 15 pháirtí tugtha i gcrích 
ag Coimisiún Juncker agus tá tús curtha aige lena gcur i bhfeidhm.

•	 Sa lá atá inniu ann, baineann gnólachtaí agus saoránaigh na hEorpa tairbhe as trádáil oscailte le 72 
thír ar fud an domhain faoi 41 chomhaontú atá ann cheana féin, comhaontuithe leis an tSeapáin agus le 
Ceanada san áireamh.

•	 De bhreis ar chomhaontuithe leis an tSeapáin agus le Ceanada, tá 4 chomhaontú eile le 13 thír curtha 
i gcrích agus á ndaingniú.

•	 Thug Coimisiún Juncker dhá mhórphróiseas idirbheartaíochta eile (le Mercosur agus le Meicsiceo) chuig 
an staid deiridh.

•	 Chuir Coimisiún Juncker tús le hidirbheartaíocht nua le cúig thír chomh maith: An Astráil, an tSile, 
Meicsiceo, an Nua-Shéalainn, agus an Túinéis.

“Mar Uachtarán ar an gCoimisiún, tabharfaidh mé le fios go han-soiléir nach ngéillfidh mé 
caighdeáin sábháilteachta, sláinte, shóisialta agus cosanta sonraí na hEorpa ná ár 
n-éagsúlacht chultúrtha ar son na saorthrádála. […] Ní ghlacfaidh mé leis ach oiread 
gur féidir le réimis speisialta le haghaidh díospóidí infheisteoirí teorainn a chur le dlínse na 
gcúirteanna i mBallstáit an Aontais Eorpaigh. Éileoidh mé trédhearcacht fheabhsaithe ar 
fud gach céime den idirbheartaíocht.”

Iarrthóir ar Uachtaránacht an Choimisiúin san am, Jean-Claude Juncker,  
Treoirlínte Polaitiúla don chéad Choimisiún Eorpach eile, an 15 Iúil 2014

Trádáil oscailte chothrom i gcóras 
domhanda riailbhunaithe

I DTREO AONTAS NÍOS AONTAITHE, NÍOS LÁIDRE AGUS NÍOS DAONLATHAÍ

1. Comhaontú Comhpháirtíochta Eacnamaíche AE-na Seapáine
Is i mí Feabhra 2019 a tháinig an Comhaontú Comhpháirtíochta Eacnamaíche AE-na Seapáine i bhfeidhm. 
Cheana féin, is í an tSeapáin an dara comhpháirtí trádála is mó atá ag an Aontas san Áise tar éis na Síne, 
agus níos mó ná 600 000 post san Aontas ceangailte le honnmhairí chun na Seapáine. Meastar go dtiocfaidh 
méadú €13 bhilliún in aghaidh na bliana ar onnmhairí an Aontais chun na Seapáine agus go sábhálfaidh ár 
n-onnmhaireoirí €1 bhilliún in aghaidh na bliana ar dhleachtanna custaim san am céanna.

Samplaí de bhuntáistí eacnamaíocha:
•	 onnmhairí de chuid earnáil agraibhia an Aontais le méadú faoi thrí
•	 rochtain ag gnólachtaí an Aontais ar thairiscintí poiblí in 48 mórchathair Sheapánacha agus in earnáil 

iarnróid na Seapáine
•	 deiseanna nua ag gnólachtaí Eorpacha in earnáil na seirbhísí airgeadais, na teileachumarsáide, agus 

an iompair

Thug Coimisiún Juncker i gcrích an idirbheartaíocht maidir 
le Comhaontú Comhpháirtíochta Eacnamaíche leis 
an tSeapáin. Is i mí Feabhra 2019 a tháinig an 
comhaontú i bhfeidhm.

Deiseanna a chruthú agus an domhandú a mhúnlú 

Gineann an tAontas 
Eorpach agus an tSeapáin 

beagnach30 % 
d’olltáirgeacht intíre an 
domhain

2. Comhaontú Cuimsitheach Eacnamaíoch agus Trádála AE-Cheanada (CETA)
Tháinig an comhaontú le Ceanada i bhfeidhm an 21 Meán Fómhair 2017. Tá dlúthbhaint ag níos mó ná 
1 mhilliún post san Eoraip leis an gcaidreamh láidir eacnamaíoch atá ag an Aontas le Ceanada: baineann 
865 000 post le honnmhairí agus tá 221 000 oibrí Eorpach eile fostaithe ag gnólachtaí Ceanadacha san 
Aontas Eorpach.

Samplaí de bhuntáistí eacnamaíocha:
•	 Tá deireadh curtha ag CETA cheana féin le breis agus 98 % de dhleachtanna custaim Cheanada 

agus dá bharr sin, in imeacht ama, sábhálfaidh gnólachtaí de chuid an Aontais €590 milliún in aghaidh 
na bliana

•	 Fáiltíonn na údaráis Cheanadacha, ar gach leibhéal, roimh thairiscintí ó sholáthróirí Eorpacha
•	 Aithneofar cáilíochtaí cuntasóirí, ailtirí, dlíodóirí agus innealtóirí ón Aontas i gCeanada go luath

3. Caidrimh AE-SAM
De thoradh na cuairte a thug an tUachtarán Juncker ar Washington chun bualadh leis an Uachtarán Trump 
i mí Iúil 2018, agus an Chomhráitis a chomhaontaigh an dá thaobh, tá an tAontas Eorpach agus na Stáit 
Aontaithe ag obair san am i láthair chun fáil réidh le taraifí tionsclaíocha eatarthu agus chun a a gcaidreamh 
trádála a dhoimhniú tuilleadh.
•	 Ó bhí mí Iúil 2018 ann, tá an tAontas Eorpach agus na Stáit Aontaithe ag obair tríd an nGrúpa Oibre 

Feidhmiúcháin AE-SAM chun na gníomhaíochtaí a chomhaontaíodh sa Chomhráiteas a chur chun feidhme.
•	 I mí Aibreáin 2019, ghlac na Ballstáit na tograí ón gCoimisiún lenar tugadh cead don Aontas Eorpach tús 

a chur le hidirbheartaíocht fhoirmiúil trádála leis na Stáit Aontaithe.
•	 I bhfianaise an mhéadaithe de 121 % atá tagtha ar allmhairí idir mí Iúil go mí Aibreáin 2019 i gcomparáid 

leis an tréimhse chéanna an bhliain seo caite, is léir cheana féin go bhfuil an tAontas Eorpach ag 
comhlíonadh a dhearbhaithe intinne chun allmhairí pónairí soighe ó na Stáit Aontaithe a mhéadú. 
Is é na Stáit Aontaithe an príomhsholáthraí pónairí soighe chun na hEorpa, is é sin le rá go dtagann 72 % 
de na hallmhairí pónairí soighe chun an Aontais Eorpaigh ó na Stáit Aontaithe. An 29 Eanáir, rinne an 
Coimisiún cinneadh go gcomhlíonann pónairí soighe na Stát Aontaithe na ceanglais theicniúla is gá lena 
n-úsáid i mbithbhreoslaí san Aontas Eorpach.



•	 Tugann na figiúirí is déanaí le fios gur tháinig méadú 272 % ar lastais gáis nádúrtha leachtaithe(GNL) 
ó na Stáit Aontaithe ó bhí an cruinniú idir an tUachtarán Juncker agus an tUachtarán Trump ann.

Eoraip a chosnaíonn

LEASANNA EORPACHA A CHOSAINT

Ní cosaint ar bith an chaomhnaitheacht. Tá an tAontas ar son na trádála oscailte, cothroime, agus riailbhunaithe, ach 
nílimid saonta. Agus laistigh de theorainneacha na rialacha iltaobhacha, déanfaidh muid cibé ní is gá chun táirgeoirí agus 
oibrithe Eorpacha a chosaint ar chleachtais trádála éagothroma. Is ionann trádáil oscailte agus trádáil chóir.

334 000 post 
díreach san iomlán 
á gcosaint

216 000 post 
san earnáil cruach san 
áireamh

an líon beart 
frithdhumpála agus frith-
fhóirdheontais i bhfeidhm

Thángthas ar chomhaontú chun athbhreithniú a dhéanamh ar rialacha cosanta trádála an Aontais Eorpaigh. 
Is i mí na Bealtaine 2018 a tháinig sé i bhfeidhm agus bhí modheolaíocht frithdhumpála nua san áireamh ann, 
chomh maith le nuachóiriú na n-ionstraimí atá ar fáil, lena n-éascaítear dleachtanna níos airde a ghearradh 
i roinnt cásanna, agus lena léirítear na caighdeáin shóisialta agus chomhshaoil. Agus an creat cosanta trádála 
á úsáid a mhéad is féidir, tá 135 bheart frithdhumpála agus frith-fhóirdheontais i bhfeidhm faoi láthair ag an 
Aontas Eorpach, agus trí bheart cosanta.

I mí an Mhárta 2016, cuireadh Teachtaireacht maidir le cruach i láthair inar tugadh achoimre ar fhreagairt 
thapa chuimsitheach an Aontais ar an ngéarchéim san earnáil; sa fhreagairt sin bhí réimse leathan 
beart maidir leis an mbeartas tionsclaíoch, an beartas fuinnimh, agus, níos ábhartha fós, an beartas trádála.

Tá a chéad chreat riamh curtha ar bun anois ag an Aontas Eorpach (ó bhí mí Aibreáin 2019 ann) le scagadh 
a dhéanamh ar infheistíocht dhíreach choigríche. Cuirfear ar chumas na hEorpa a bunleasanna a chosaint 
leis an ionstraim seo agus, san am céanna, coinneofar an tAontas i measc na gcóras infheistíochta is oscailte 
ar domhan, rud a fhágann go gcomhlíonfar na gealltanais a thug an tUachtarán Juncker ina Aitheasc ar Staid 
an Aontais Eorpaigh, 2017.

Cruinniú idir an tUachtarán Jean-Claude Juncker 
agus an tUachtarán Donald Trump

Sonraí go dtí an 24 Aibreán 2019
Foinse: An Coimisiún Eorpach

Ó thaobh an sciar den mhargadh 
de i 2018, d’fhéadfadh sé go 

mbeadh dúbailt ar onnmhairí GNL 
ó na Stáit Aontaithe chun an 
Aontais Eorpaigh faoi 2023

Conarthaí nua fadtéarmacha 
le gnólachtaí de bhunadh na 

Polainne agus na Spáinne

Fógraí faoi chríochfort nua GNL in 
Brunsbuttel na Gearmáine

Cuireadh 32 % d’onnmhairí 
GNL na Stát Aontaithe chun an 

Aontais Eorpaigh i mí Eanáir 
2019

135



tá 52 bheart frithdhumpála agus frith-fhóirdheontais i  bhfeidhm a  bhaineann le táirgí cruach, rud 
a  thugann cosaint do 141 000 post san earnáil sin (ag méadú go 216 000, má chuirtear tionchar na 
mbeart cosanta san áireamh). Chonacthas na chéad chomharthaí follasacha téarnaimh san earnáil cruach 
de thoradh ghníomhaíochtaí an Choimisiúin, tar éis na géarchéime a  bhain leis an ró-acmhainneacht 
dhomhanda; tháinig méadú de bhreis agus 4 % ar tháirgeacht an Aontais (i gcomparáid le 2016); tar éis 
caillteanais mhóra, bhí an ráta brabúsachta idir 2 %-8 % in 2017.

Ó bhí Samhain 2014 ann, tá naoi ndíospóid buaite ag an Aontas Eorpach san Eagraíocht Dhomhanda 
Trádála; dá bharr sin, cuireadh deireadh le cánacha idirdhealaitheacha, dleachtanna custaim mídhleathacha 
agus le srianta ar onnmhairiú chuig margaí tábhachtacha ar nós na Rúise, na Síne, na Stát Aontaithe agus 
Mheiriceá Theas. Bhí luach measta €10 billiún in aghaidh na bliana ar a laghad d’onnmhairí an Aontais ag 
baint leis na cásanna sin.

D’éirigh leis an Aontas deireadh a chur le breis agus 88 mbacainn i dtíortha éagsúla, rud a thug 
deiseanna onnmhairithe arís do ghnólachtaí Eorpacha in earnálacha amhail an t-agraibhia, gluaisteáin, 
an aerloingseoireacht, TFC, an leictreonaic, an chógaisíocht agus cosmaidí. Mar thoradh air sin, cruthaíodh 
deiseanna breise onnmhairithe thart ar €4.8 billiún in aghaidh na bliana.

Beartas trádála níos ionchuimsithí agus níos trédhearcaí
Tá an méid seo a leanas bainte amach ag Coimisiún Juncker freisin...

chuir sé tús le foilsiú na dtograí 
le haghaidh sainorduithe 
idirbheartaíochta nua.

d’fhoilsigh sé tograí de chuid an 
Aontais, tuarascálacha ar bhabhtaí 
idirbheartaíochta agus torthaí 
idirbheartaíochta ar idirbheartaíocht 
atá ar siúl.

bhunaigh sé Grúpa Comhairleach maidir le comhaontuithe 
trádála a  chuirfidh ar chumas an Choimisiúin dul 
i  dteagmháil leis an tsochaí shibhialta chun teacht níos 
éasca ar thuairimí agus léargais ó réimse leathan cothrom 
páirtithe leasmhara, mar shampla ceardchumainn, 
eagraíochtaí fostóirí, grúpaí tomhaltóirí agus eagraíochtaí 
neamhrialtasacha eile.

Caighdeáin agus luachanna Eorpacha a chosaint
•	 Áirítear ar gach comhaontú trádála nua de chuid an Aontais caibidil shuntasach faoin bhforbairt inbhuanaithe a bhaineann 

caighdeáin shóisialta agus chomhshaoil amach.
•	 Sa chomhpháirtíocht a tugadh i gcrích leis an tSeapáin tá tagairt shainráite do dhaingniú agus cur chun feidhme iarbhír 

Chomhaontú Pháras maidir leis an Athrú Aeráide.
•	 San áireamh anois i ngach comhaontú trádála a bhaineann le cosaint infheistíochtaí tá an Córas Cúirte Infheistíochta 

nua, a  thagann in ionad an tSásra um Shocruithe Díospóidí idir Infheisteoirí agus an Stát, sásra a bhí conspóideach 
doiléir. Tá moladh de chuid an Aontais Eorpaigh maidir le Cúirt Iltaobhach Infheistíochta a chruthú á phlé leis na páirtithe 
leasmhara idirnáisiúnta.

•	 Tá Coimisiún Juncker tosaithe ar rialacha nua a chur chun feidhme lena gcuirtear foinsiú freagrach mianraí chun cinn. 
Is éard is aidhm leis na rialacha nua cosc a chur ar allmhairí a ndéantar mianadóireacht orthu le saothar éignithe.

ÁR LUACHANNA A CHUR CHUN CINN INÁR MBEARTAS TRÁDÁLA

W Chuir Coimisiún Juncker tús le togra maidir le “mianraí 
coinbhleachta” a chur i bhfeidhm chun stop a chur le grúpaí armtha 
a mhaoiniú le trádáil mianraí.

Chuir an Coimisiún síos togra le haghaidh dlí Eorpach lena méadófaí an chómhalartacht i dtaca leis an 
rochtain atá ag gnólachtaí de chuid an Aontais ar chonarthaí rialtais i dtíortha eile.


